
Чым менш мы 
ведаем, тым больш 
падазраём

Генры Уілерам 
Шоў

КультуРнАя пАДзея

пОГляД РэДАКтАРА улАДА САмА Для Сябе
Улада, якая пануе ў краіне ўжо 

амаль два дзесяцігоддзі, імкнецца 
пазіцыянаваць сябе народнай, як 
ўлада для народа.  Але ці ведае ўлада 
патрэбы грамадзянаў? Ці здольна 
ўлада распавядаць народу пра свае 
справы, якія робяцца быццам бы дзеля 
шчасця народнага?

Такія пытанні ўзнікаюць, калі 
пачынаеш думаць пра тое, як гарадоцкія 
ўлады рыхтуюцца быццам бы да такога 
мерапрыемства, як рэспубліканскія 
Дажынкі 2014 году. Гамонка пра гэту 
справу пачалася з лістапада мінулага 
году, калі старшыня аблвыканкама 
Косінец паведаміў аб тым, што ў 2014 
годзе рэспубліканскія Дажынкі трэба 
правесці ў Гарадку. А праз месяц ўжо 
магчыма было прачытаць, што па 
ўказанню старшыні аблвыканкама 
асноўныя мерапрыемствы па 
дабраўпарадкаванню горада трэба 
завяршыць да сярэдзіны наступнага 
лістапада. Але ў абласны інвестыцыйны 
план на гэты год трапіла толькі пяць 
аб’ектаў Гарадоччыны: аўтавакзал, 
ФАК “Раўбічы”, лыжеролерная траса і 
г.д.. Інакш і быць не магло, бо дэ юрэ 
ў Мінску не існуе палітычнага рашэння 
наконт правядзення Дажынак у Гарадку. 
Прыклад Гомельшчыны сведчыць, што 
такое рашэнне можа быць прынята 
толькі за восемь месяцаў да свята, як 
было са Жлобінам. 

І барацьба на версе паміж рознымі 
групоўкамі за месца правядзення 
Дажынак вядзецца да апошняга 
моманту падпісання Указа. Бо 
правядзенне Дажынак гарантуе 
гораду атрымання вялікіх сродкаў на 
развіццё інфраструктуры і значныя 
аб’ёмы працы для будаўнікоў. 
Адгалоскі гэтай барацьбы даходзяць 
у выглядзе паведамленняў БЕЛТА 

аб пачатку крымінальнай справы 
супраць першага намесніка старшыні 
Гарадоцкага райвыканкама, а ім 
з’яўляецца Уладзімер Кавалёў, а 
таксама сюжэт аб праблемах развіцця 
Гарадка на БТ-1.

Аб пераспелых праблемах 
сацыяльна-культурнай сферы Гарадка 
мы пішам доўгі час. І ганьбай для 
ўладаў, кіраўнікоў культуры з’яўляецца 
занядбаны стан Дома культуры, 
кінатэатра і іншых аб’ектаў райцэнтра. 
Але  ці будзе пры “рэвалюцыйным” 
пераўтварэнні Гарадоччыны ўлічаны 
інтарэсы прадпрымальнікаў, простых 
жыхароў застаецца адкрытым. 

Улада думае. Думае, не раючыся з 
грамадзянамі. 

Прыезд у райвыканкам абласных 
чыноўнікаў па архітэктуры спараджае 
чуткі аб хуткім зносе мясцовага рынку 
і невядомасці лёсу працоўных месцаў 
прадпрымальнікаў і дабрабыту соцен 
людзей, якія жывуць з гэтай гандлёвай 
дзейнасці. Кажуць пра тое, што для 
райспажыўсаюза на месцы рынку 
будзе пабудаваны сучасны гандлёвы 
цэнтр, дзе месцы змогуць арэндаваць 
толькі прыватнікі, што гандлююць 
прамысловымі таварамі. Кажуць, 
што магчыма рынак перанясуць за  
аўтавакзал, толькі ў райспажыўсаюза 
няма сродкаў, каб дабраўпарадкаваць 
гэта месца. Што ў райспажыўсаюза 
няма сродкаў нават на пабудову 
нармальнай прыбіральні вядома 
ўжо даўно. Толькі ніякіх рэальных 
перамоў аб лёсе рынку з гандлярамі 
не вядуць. Мо чыноўнікі не лічаць 
прадпрымальнікаў роўняй сябе? Або 
не хапае культуры кіравання?

З маіх вакон бачны агароды і 
гаспадарчыя пабудовы, на якіх 
некалькі дзесяткаў жыхароў 

мікрараёна Гагарына займаецца 
падсобнай дзейнасцю. Людзі, якія 
дзесяткі гадоў адпрацавалі на 
птушкафабрыцы, пераважна на пенсіі 
займаюцца вырошчваннем парсючкоў, 
курэй, бульбы, агародніны і г.д.. 
Гэтым яны дапамагаюць сабе і сваім 
блізкім у забеспячэнні прадуктамі 
сельгасвытворчасці. Але ўжо з пачатку 
года  ідуць чуткі, што хлявы парушаць, 
а агароды канфіскуюць. І ніхто яшчэ з 
адказных чыноўнікаў не сустрэўся з 
грамадзянамі, не палічыў патрэбным 
патлумачыць звышжыццёвую 
неабходнасць для ўлады гэтых крокаў. 
Хто для іх працалюбівыя гаспадарчыя 
людзі з Гагарына? Статыстычныя 
выбаршчыкі, якія на квазівыбарах 
“абіраюць” прызначаных дэпутатаў?

Такія пытанні не ўзнікаюць 
у дэмакратычных краінах, дзе 
грамадзяне самі абіраюць сабе ўладу. 
Такія пытанне не ўзнікаюць у краінах, 
дзе паўнавартасна існуе прыватная 
уласнасць. Такія пытанні не ўзнікаюць 
у краінах, дзе ўлада зацікаўлена ў 
самаарганізацыі грамадзян і рэальна 
працуе на гэта. Такія пытанне не 
ўзнікаюць у краінах, дзе існуе 
незалежная  ад выканаўчай ўлады 
судовая сістэма.

Сваім жа церпялівым зямлякам 
магу параіць толькі адно. Неабходна 
самаарганізоўвацца для адстойвання 
сваіх жыццёвых інтарэсаў, якія 
абавязаны улічваць чыноўнікі. І 
разумна для ўлады ісці на кампрамісы 
з грамадзянамі, каб згладжваць 
канфлікты інтарэсаў. У рэшце-рэшт 
менавіта грамадзяне павінны быць 
крыніцай ўлады. Пра гэта шчэ ў поўны 
голас заяўляў Кастусь Каліноўскі, калі 
змагаўся за шчасце народнае.

леанід Гаравы

Аператыўная інфармацыя аб падзеях 
Гарадоччыны, рэгіёна  і больш, чым 

у газеце, зараз па-беларуску і па-
расейску з’яўляецца на новым Інтэрнэт 

рэсурсе: http://haradok.info
**************

Наша газета “Гасцінец” пачала 
размешчацца на партале http://hara-
dok.info ў раздзеле “Газета “Гасцінец”, 

дзе ствараецца архіў за мінулыя гады. 
**************

Таксама выданне размяшчаецца на 
партале http://kamunikat.org , дзе 
зацікаўленыя грамадзяне могуць 
яе спампаваць са старонкі: http://

kamunikat.org/hasciniec.html , што у 
каталагу “Пэрыёдыка” для далейшага 

выкарыстання. 
**************

Каб атрымліваць кожны нумар газеты 
«Гасцінец» паведаміце рэдакцыі аб 

гэтым – і вы яго атрымаеце. Калі ўжо 
не жадаеце атрымліваць выданне, то 

патэлефануйце у рэдакцыю. 

Мэтай дадзенага праекту з’яўляецца 
знаёмства жыхароў Гарадоччыны 
з прыроднымі славутасцямі 
Віцебшчыны, выхаванне любві да 
прыроды, ашчадных адносін да яе 
багаццяў у межах Міжнароднага 
году экалагічнай культуры і аховы 
навакольнага асяроддзя. Важкай 
задачай задумы яе арганізатары 
лічаць увекавечанне памяці 
нашага знакамітага зямляка, 
эколага і арнітолага Анатоля 
Дарафеева, а таксама правядзенне 
прафарыентацыйнай працы з вучнямі 
школ раёна.

Дадзены праект пачаўся ў Гарадоцкім 
краязнаўчым музеі з адкрыцця 
яго начальнікам аддзела культуры 
Вольгай Каўрыга, якая акцэнтавала 
ўвагу на неабходнасці выхаванні 
павагі да прыроды, а таксама 
распавяла аб дзейнасці Анатоля 
Дарафеева ў краі. Загадчык кафедры 
батанікі ВДУ імя П.Машэрава Леанард 
Мяржвінскі распавёў пра фотавыставу 
“Чароўныя краявіды”, якую 
прадставілі фотааматары біялагічнага 
факультэта і іх знаёмыя. Сапраўды, 
многія фотаздымкі ўражваюць сваім 
хараством і непаўторнасцю: бяры 
і друкуй у фотакнігу “Непаўторная 

9 красавіка ў Гарадоцкім краязнаўчым музеі распачаўся праект “у гармоніі з прыродай”, які ініцыявалі 
аддзелы культуры і адукацыі Гарадоцкага райвыканкам, а падтрымаў біялагічны факультэт Віцебскага 
дзяржаўнага універсітэта.

CтАРтАВАў пРАеКт “у ГАРмОніі з пРыРОДАй” 

прырода Паўазер’я”.
На другім паверсе музея 

ўдзельнікам імпрэзы былі 
прадстаўлены фотаслайды аб жыцці 
і дзейнасціАнатоля Максімавіча 
Дарафеева, як у Віцебскім універсітэце, 
так і на Гарадоччыне. У прыватнасці 
Леанард Мяржвінскі з цеплынёў 
распавёў аб сваім настаўніку, якога 
ён ведаў больш трыццаці гадоў яшчэ 
са студзенцкіх часоў. Паплечнік наша 
земляка адзначыў, што дзе бы на 
Віцебшчыне не з’яўляўся Анатоль 
Дарафееў – у сельсавеце, калгасе, 
лясніцтве, школе і г.д. – усюды яго 
ведалі і паважалі.

Старэйшы навуковы супрацоўнік 
музея Ніна Буракова распавяла аб 
сувязі Анатоля Дарафеева з малой 
Радзімай – Гарадоччынай. Спадарыня 
Буракова паведаміла пра ўдзел 
прафесара ў стварэнні аддзела 
прыроды краязнаўчага музея, 
увекавечанні памяці Канстанціна 
Вераніцына, аўтара паэмы“Тарас на 
Парнасе”, папулярызацыі ўнікальнасці 
возера Ціёста, правядзенні 
першых краязнаўчых чытанняў на 
Гарадоччыне ў 2007 годзе, намаганнях 
па выратаванню помніка архітэктуры 
касцёла ў в. Рамні і г.д.. З асаблівай 

цеплынёў Ніна Вадзімаўна распавяла 
гісторыю, якую ёй паведаміла 
зямлячка Дарафеева – аб арганізацыі 
Анатолем Дарафеевым сустрэчы з 
аднавяскоўцамі на Дзень Перамогі, калі 
ён быў міністрам аховы навакольнага 
асяроддзя Рэспублікі Беларусь пры 
аднаўленні незалежнасці краіны на 
пачатку 90-х гадоў. Таксам ёй былі 
адзначаны галоўныя рысы Дарафеева: 
любоў да Радзімы і любоў і павага да 
людзей.

Пасля гэтага дацэнт кафедры 
заалогіі Сяргей Дарафееў распавёў аб 
біялагічным факультэце універсітэта 
і накірунках яго працы, а потым ён і 
Леанард Мяржвінскі правялі майстар 
–класы па разбору тэставых заданняў 
для вучняў і настаўнікаў па біялогіі, а 
выкладчыца універсітэта Іна Конюшка 
правяла аналагічную працу па хіміі.

У межах праекта яшчэ на 16 
красавіка запланаваны аналагічныя 
майстар-класы па геаграфіі з удзелам 
загадчыцы кафедры геаграфіі 
Міраславы Бобрык і старэйшага 
выкладчыка Аляўціны Цімашковай. 
Праект жа будзе дзейнічаць да 17 
траўня, а фотавыстава будзе закрыта 
на месяц раней.

л. Антонаў

зямельнАе пытАнне

уЧАСтКі 
АмАль і не 
пАтРэбны

Прапануемыя Гарадоцкім 
райвыканкамам свабодныя 
зямельныя ўчасткі 
длябудаўніцтва жылля і 
дачнага будаўніцтва амаль не 
маюць попыту.

На працягу апошніх гадоў 
Гарадоцкім райвыканкамам 
фармуецца спіс зямельных 
участкаў для будаўніцтва дач і 
дамоў. Гэтыя зямельныя участкі 
размешчаны, як у Гарадку, 
Езярышча, так і ў 25 вёсках 
Гарадоцкага раёна. Усяго ў 
спісе для будаўніцтва дамоў 122 
зямельных участка плошчай 15-25 
сотак, а для дачнага садаводства – 
31 участак пераважна па 10 сотак 
усёй агульнай плошчай больш 26 
га.

Дадзеныя спісы адноўлены па 
стану на 1 красавіка і з гэтых 153 
участкаў заяўкі на выкарыстанне 
для будаўніцтва дамоў пададзены 
на восем, з якіх тры належаць 
сельскагаспадарчай арганізацыі. 
Пры гэтым праз аукцыён 
плануецца рэалізаваць зямельны 
участак у в. Сурміно.

Нагадаем, што на прыканцы 
2010 году для будаўніцтва дамоў 
прапаноўвалася 88 участкаў, а для 
дач – два. З таго спісу найбольш 
паспяхова разышліся ўчасткі ў в. 
Марыампаль, Ракава, Канашы.

Непасрэдна за фармаванне 
дадзеных спісаў адказвае 
намеснік старшыні Гарадоцкага 
райвыканкамаФёдар Бастаў ( тэл. 
4-15-45), а ў сеціве дадзенныя 
спісы магчыма скачаць са 
старонцы gorodok.vitebsk-region.
gov.by/ru/zem_uch

л. Антонаў

пРАблемА эКАлОГііЖыццё, яК янО ёСць

“ХАКеіСту плАцяць зА меСяц СтОльКі, 
КОльКі нАСтАўніКу — зА 15 ГАДОў”

Архітэктурным помнікам 
двух дзесяцігоддзяў кіравання 
Лукашэнкі застануцца найперш 
лядовыя палацы, якія за 
гэты час зявіліся не толькі ў 
сталіцы і абласных цэнтрах, 
але і ў многіх не самых буйных 
гарадах раённага значэння. 
Стаўленне да гэтых дарагіх і 
стратных спартовых аб’ектаў 
супярэчлівае — асабліва на тле 
няўдалых выступаў беларускіх 
хакеістаў, дзеля чыіх спартыўных 
трыумфаў усё гэта будаўніцтва 
задумвалася і вялося.

 Пра тое, чаму беларуская 
дзяржава так шчодра фінансуе 
спорт і як да гэтага ставяцца 
шараговыя падаткаплатнікі, 
разважае ў сваім лісце  на радыё 
Свабода Мікола Канаховіч з 
Пружанаў. Слухач піша:

“Рознага кшталту спартоўцы 
ды незлічоная колькасьць 
чыноўнікаў і разнастайнай 
абслугі ад спорту вісяць на 
карку народа непад’ёмным 
грузам. Вядома, я, як былы 
афіцэр, разумею, што спорт у 
жыцці канкрэтнага чалавека 
важны, асабліва для тых, у каго 
маларухомая праца. Але чаму 
шараговы люд на свае ўласныя 
сродкі павінен утрымліваць усю 
гэтую плойму? Якая карысць 
народу з таго, што нехта шпуляе 
мячыкі ці ганяе шайбу на лёдзе? 
Гэта іхная асабістая справа — 
няхай забаўляюцца за свае 
ўласныя грошы. Але плаціць ім 
за гэта з бюджэту — вялізнае 
глупства.

Толькі задумайцеся: чаму за 
гэта павінна плаціць самотная 
бабулька, якая ўсё сваё жыццё 
гарбацілася на калгасных 
палетках, а цяпер дажывае век 
у хаце-развалюшцы, падпертай 
каламі?.. Ці, можа, ад гэтага лепш 
жывецца даярцы, трактарысту, 
будаўніку, швачцы?

 А многія ж людзі не ведаюць, 
якія заробкі з агульнанароднага 
бюджэту ўлада плаціць гэтым 
хакеістам. Калі б даведаліся — 
валасы ўсталі б дыбарам нават 
у лысых... Аказваецца, хакеіст 
„Дынама“ выграбае з кішэняў 
падаткаплатнікаў 420 мільёнаў 
рублёў (гэта прыкладна 50 тысяч 
даляраў). І не за год — за месяц! 
Лекару, настаўніку, шафёру трэба 
пятнаццаць гадоў адпрацаваць, 
каб атрымаць такія грошы. Што 
гэта, калі не разбэшчваньне 
адных за кошт другіх?

Часта можна пачуць на гэта 
ў адказ: маўляў, спартоўцы — 
прэстыж краіны. А на маю думку, 
прэстыж — гэта высокі ўзровень 
жыцьця, нацыянальная 
самасвядомасць, незалежныя 
СМІ, сумленная і дэмакратычная 
ўлада, вяршэнства закону.

Толькі вельмі багатыя краіны 
могуць сабе дазволіць нейкую 
раскошу, дый то — абмежаваную. 
А мы?

Сёньня з прэсы даведаўся, 
што Лукашэнка прывёз з Расеі 
чарговыя два мільярды даляраў 
крэдыту. На пэўны час гэтых 
грошай, напэўна, хопіць, каб 
утрымліваць шматлікія лядовыя 

палацы ды плаціць заробкі 
хакеістам-мільянерам. Але ў 
сапраўднасці любы замежны 
крэдыт толькі павялічвае дзірку 
ў кішэні працоўнага люду».

Каментар радыё Свабода:
 Звычайна ў адказ на падобныя 

прэтэнзіі спартыўныя чыноўнікі 
спасылаюцца на тое, што такія 
ж высокія заробкі ў замежных 
хакеістаў — амерыканскіх, 
канадскіх, расейскіх... Маўляў, 
будзем меней плаціць 
сваім — усе паўцякаюць 
на Захад ды на Ўсход. Пры 
гэтым замоўчваецца адна 
вельмі істотная акалічнасць: 
ні амерыканскі, ні канадскі 
падаткаплатнікі хакейныя 
каманды не ўтрымліваюць. 
Выдаткі там цалкам кладуцца на 
хакейныя клубы, на спонсараў 
з ліку прыватных кампаній. 
Што каманда зарабіла за кошт 
квіткоў ды рэкламы — такія 
заробкі і атрымлівае. Пры 
гэтым, заўважым, спартыўныя 
дасягненні заакіянскіх і 
расейскіх клубаў нашмат 
значнейшыя, чым беларускіх.

Чаму ў Беларусі павінна 
быць па-іншаму? Чаму зусім 
не заможнае насельніцтва 
павінна ўтрымліваць такі 
затратны від спорту, які пры 
гэтым зусім не вызначаецца 
нейкімі выключнымі ці хоць бы 
значнымі вынікамі? Толькі таму, 
што гэты спорт падабаецца 
Заўзятару нумар 1?

Валянцін Жданко 
Радыё Свабода

пунКт пРыёму нА пАпеРы
Дзяржаўнае агенцтва белтА паведаміла, што ў рэгіёнах 
Віцебскай вобласці арганізавана 21 пункт прыёму 
адпрацаваных ртуціўтрымліваючых прыбораў. 
Адрапартавалі аб адкрыцці такога пункту і з Гарадка, але ...

Галоўны спецыяліст 
Віцебскага абласнога камітэта 
прыродных рэсурсаў і аховы 
навакольнага асяроддзя 
Марыя Аленёва паведаміла 
карэспандэнту БЕЛТА, 
што ў Віцебскай вобласці 
арганізавана 24 пункта 
прыёму адпрацаваных 
р т у ц і ў т р ы м л і в а ю ч ы х 
прыбораў. Адпрацаваныя 
тэрмометры, танометры, 
манометры і люмінесцэнтныя 
лямпы ад насельніцтва 
прымаюць у спецыяльных 
пунктах, якія адкрыты ў 
сістэме ЖКГ. У Віцебску 
прыборы, якія ўтрымліваюць 
небяспечны метал, прымаюць 
у трох ЖРЭТа - Кастрычніцкім, 
Першамайскім і Чыгуначным. 
21 прыёмны пункт дзейнічае ў 
рэгіёнах вобласці.

"Актуальную праблему 
збору небяспечных адходаў 
атрымалася вырашыць 
пасля ўступлення ў сілу 
ўказа № 313" Аб некаторых 
пытаннях абыходжання з 
адходамі спажывання ", які 
прадугледжвае выдзяленне 
дадатковых сродкаў на 
абсталяванне спецыяльных 
прыёмных пунктаў у сістэме 
ЖКГ" – распавяла Марыя 
Аленёва.

Але дадзеная праблема не 
вырашана ў Гарадку, бо ніякі 
пункт прыёму не адкрыты. 
Праўда, у мінулым годзе 
было рашэнне Гарадоцкага 
райвыканкама, каб на 
прадпрыемстве “Кацельных 
і цеплавых сетак” стварыць 
пункт прыёму. Толькі гэтае 
рашэнне не ўвасобілася ў 
жыццё, бо не вызначана месца, 
дзе гэты пункт павінен быць. 
Між тым пра яго стварэнне 
ўжо адрапартавана. 

Наколькі жыццядзейна гэтая 

сістэма стацыянарных пунктаў 
прыёму адходаў пакажа час. 
Напрыклад у Расііі ствараецца 
сістэма экалагічных мобіляў, 
калі з дапамогай аўтамашын 
збіраюць у мікрараёнах 
небяспечныя адпрацаваныя 
р т у ц і ў т р ы м л і в а ю ч ы я 
прыборы: лямпы, танометры, 
тэрмометры і г.д.

Існуе яшчэ і праблема 
выхавання экалагічнай 
пісьменнасці грамадзян, каб 
яны жадалі ажыццяўляць 
здачу небяспечных прыбораў. 
Напрыклад, усталяваныя пару 
гадоў назад кантэйнеры з для 
збору батарэек напаўняюцца 
з цяжкасцю. Але пры 
адукацыйнай і рэкламнай 
працы справу магчыма 
зрушыць наперад.

Дарэчы, Марыя Аленёва 
ў інтэрвью нагадала, што на 
2013 год плануецца распачаць 
працу па пераўпакоўцы 
Хмяльніцкага падземнага 
пахавання непрыдатных 
пестыцыдаў. І таму зусім 
незразумела пазіцыя асобных 
мясцовых чыноўнікаў, якія 
кажуць аб непатрэбнасці 
дадзенай працы, а раёнка 
пераказвае местачковую 
пазіцыю.

І гэта пры тым, што існуе 
дзяржаўная праграма 
пазбаўлення ад шкодных 
рэчаў. Пры гэтым існуючыя 
прыборы кантролю фіксуюць 
толькі 19 шкодных рэчаў з 
больш чым сотні найменняў, 
якія ўтрымліваюцца на 
падобных захаваннях. Ды і 
само Хмяльніцкае пахаванне 
размешчана ў басейне 
Заходняй Дзвіны, што нясе 
небяспеку трапляння шкодных 
рэчаў у еўрапейскую раку з 
улікам грунту пад пахаваннем.

л. Антонаў

зДАРэнне ЧАСтКу зАРОбКА пРАДуКтАмі
цяжкае фінансавае становішча ААт “Гарадоцкі льназавод” прывяло да таго, што кіраўніцтва 
прадпрыемства прыняло рашэнне аб выдачы часткі заробку прадуктамі праз краму.

Напрыканцы сакавіка 
наведвальнікі магазіна “Хлебны” 
г. Гарадка назіралі даўно забытую 
карціну – набыццё прадуктаў 
без аплаты праз касу. Працаўнікі 
ААТ “Гарадоцкі льназавод” 
набывалі сумкамі крупу, муку, 
малочныя і мясныя прадукты на 
суму ад 200 да 500 тысяч рублёў. 
Такім чынам з працаўнікамі 
вымушана было разлічвацца па 
заробках за люты кіраўніцтва 
прадпрыемства ў сувязі з цяжкім 
фінансавым становішчам.

“Гарадоцкі веснік” на сваіх 
старонках распавёў аб 
справаздачна-выбарчым сходзе 
ААТ “Гарадоцкі льназавод” і 
кепскіх выніках гаспадарчай 
дзейнасці ільнаводаў за 
папярэднія гады. 

Апошнія гады “Гарадоцкі 
льназавод” завяршае ў мінусе. 
За 2011 год страты ад дзейнасці 
былі каля 400 млн. рублёў, а 
ў 2012 годзе гэтыя страты ад 
вытворчасці ільнавалакна 

дасягнулі ўжо 705 млн. рублёў. 
У значнай ступені гэта звязаны 
з тым, што сябекошт умоўнай 
тоны ільнавалакна павялічыўся 
з 13 да 19 млн. руб. за апошнія 
тры гады, а кошт рэалізацыі 
ў параўнанні з папярэднім 
годам з 16 млн. руб. да 14,6 
млн. рублёў. Зараз на кожнай 
тоне вырабленага ільнавалакна 
гаспадарка нясе страты больш 
чытырох мільёнаў рублёў. Цяпер 
на прадпрыемстве засталося 
перапрацаваць крыху больш 
чатырохсот тон льнатрасты і 
гэта праца займе менш трох 
месяцаў.

На прадпрыемстве застаюцца 
нявырашанымі пытанні 
спрыяльных умоў працы і 
гаспадарскага захавання 
вырабленага ільнавалакна. 
Спрацаваная тэхніка пры вырабе 
ільнавалакна грахоча, ад яе пры 
перапрацоўцы сыравіны валяць 
клубы пылу, а ў вытворчым 
памяшканні скразнякі і 

вільгаць. Але працякае не 
толькі перапрацоўчы цэх, але 
і складское памяшканне, дзе 
захоўваецца ільнавалакно.

У мінулым годзе мы пісалі 
пра тое, што “Гарадоцкі 
льназавод” пачаў вырошчваць 
лён французкай селекцыі 
“Алізе”, а па восені на палях 
прадпрыемства каля в. Радчанкі 
зааралі ў зямлю не прыбраны 
лён. Атрымліваецца, што праца 
з імпартным гатункам льна 
не палепшыла фінансавае 
становішча прадпрыемства, 
бо на прадпрыемстве не хапае 
звычайнай гаспадарчасці, каб 
пазбегнуць непатрэбных страт.

У сакавіку работнікаў 
прадпрыемства пачалі 
разлічваць прадуктамі, але 
няма ніякай гарантыі, што ад 
гэтага “ноў-хаў” пазбавяцца ў 
бліжэйшыя месяцы. Наадварот, 
па ўсіх прыкметах сітуацыя 
будзе пагаршацца.

л. Антонаў

ДзяРЖАўныя Смі пРА ГАРАДОК нА бт-1 
па дзяржаўнаму тэлеканалу бт-1 быў паказан сюжэт аб Гарадку ў праекце “Форум” пры абмеркаванні 
пытання “Развіццё рэгіёнаў”. бачыла яго не шмат гарадакчан, а гаворкі пра сюжэт пайшлі шырока.

8 красавіка ў перадачы 
“Форум”, што вядзецца з 20 
гадзін, дыскусія аб развіцці 
рэгіёнаў распачалася з сюжэта 
пра Гарадок. Сюжэт зняты 
яшчэ у занежаным Гарадку і 
прысвечаны праблемам якія 
адчуваюць жыхары Гарадка. 
Аўтары сюжэта, які ішоў 
застаўкай да перадачы, завысілі 
колькасць жыхароў райцэнтра 
амаль на дзесяць тысяч, 
назваўшы лічбу 23 тысячы.

З прамоў мясцовых мужчын 
прагучала, што ў райцэнтры 
закрыты і рамзавод, і харчовы 
камбінат, а амаль палова 
мужчын накіравалася на 
заробкі ў Расею будаўнікамі. 

Маладая дзяўчына адзначыла, 
што моладзь пасля заканчэння 
навучання імкнецца застацца 
або ў Віцебску, абор ў Менску,бо 
ў райцэнтры няма чым заняцца. 
Таксама ў сюжэце быў паказаны 
краязнаўчы музей, Дом 
культуры, агратэхнічны каледж, 
Гарадоцкая птушкафабрыка, як 
прыбытковае прадпрыемства.

Сама ж перадача аб 
развіцці мястэчкаў Беларусі 
спрабавала даць адказ, як 
трэба развіваць сельскія 
мястэчкі краіны. Прагучаўшы 
досьвед аб развіцці сельскага 
цэнтра прадпрымальніцтва ў 
Камарова, больш засведчыў 
асаблівасць дадзенага досьведу, 

чым яго прыдадтнасць для 
выкарыстання. Рэальна 
беларуская правінцыя 
вымушана і далей стагнаваць, 
бо не існуе прыватнай 
уласнасці, якая здольна 
абудзіць ініцыятыву, як не існуе 
незалежнай судовай сістэмы, 
якая здольна аб’ектыўна 
разглядаць спрэчкі ўласнікаў. А 
ўсё гэта не вырашаецца, бо не 
існуе ўлады абранай народам 
на легітымных выбарах

Сюжэт магчыма паглядзець 
напачатку перадачы па 
спасылцы, дзе "Форум" за 8 
красавіка:

www.tvr.by/rus/atnproj.asp
л. Антонаў

ЧАРГОВАя 
КАнФіСКАцыя 

СпіРтАзмяшЧАльнАй ВАДКАСці
Каля вёскі Кузьміно 14 красавіка супрацоўнікі абласнога 
ууС затрымалі чарговую партыю кантрабанднага тавару.

Паводле інфармацыі прэс-
службы Віцебскага абласнога 
ўпраўлення УС 14 красавіка ў 17 
гадзін 25 хвілін супрацоўнікамі 
БДПС ДАІ УУС і міліцыянтамі 
АМАП палка ППСМ УУС на 
аўтадарозе мяжа РФ-Віцебск-
мяжа Украіны каля вёскі 
Кузьміно Гарадоцкага раёна 
затрыманая аўтамашына 
"Крайслер".

Машынай кіраваў непрацуюы 

не СпіРту!

жыхар Мінска 1967 года 
нараджэння, які перавозіў 143 
поліэтыленавыя каністры (643,5 
літра) спіртазмяшчальнай 
вадкасці. Кошт вадкасці 
ацэнены на агульную суму 9,6 
млн. рублёў.

Складзены адміністрацыйны 
пратакол за парушэнне Дэкрэта 
№ 11. Спіртазмяшчальная 
вадкасць канфіскавана

т. Гаражанка

зДАРэнне

пАЖАР у АГРАГАРАДКу
10 красавіка здарыўся пажар дома ў агранарадку Віраўля 
на вул. лугавой

Больш месяца не было працы 
на пажарах у выратавальнікаў 
Гарадоцкага аддзялення МНЗ, 
але 10 красавіка давялося 
ратаваць маёмасць у агр. 
Віраўля на вул. Лугавая.

Паводле інфармацыі прэс-
службы Віцебскага абласнога 
ўпраўлення МНЗ пажар 
адбыўся днём пасля 12 гадзін. 
У доме 8х10м знішчаны дах, 

часткова столевае перакрыцце, 
пашкоджаны сцены, часткова 
маёмасць. Ахвяраў пажару 
няма.

Меркаваная прычына 
пажару - парушэнне правілаў 
эксплуатацыі электрасетак і 
электраабсталявання (кароткае 
замыканне электраправодкі ў 
доме).

т. Гаражанка

нАВуЧАнне

пРАблемА эКСпАРтА

белАРуСь і эўРАзВяз

мілінКеВіЧ зА пАКРОКАВы 
ДыялОГ белАРуСі і еС

9 красавіка ў еўрапейскім парламенце зладзілі 
канферэнцыю, прысвечаную беларусі. Абмяркоўваліся 
перспектывы беларуска-еўрапейскіх стасункаў.

Падчас дэбатаў у Бруселі 
выступіў таксама лідар Руху 
"За Свабоду" Аляксандр 
Мілінкевіч.

Ён канстатаваў, што Еўропа 
стамілася ад беларускага 
пытання: "З аднаго боку 
рэжым не дэмакратызуецца, 
але слабее, аднак пры 
гэтым і ўплыў дэмакратаў не 
павялічваецца. Абсалютная 
большасць беларусаў выступае 
за перамены, але не ведае хто і 
як іх можа ажыццявіць".

У гэтых умовах, перакананы 
Аляксандр Мілінкевіч, няма 
пазітыўнай альтэрнатывы 
абумоўленаму і крытычнаму 
дыялогу з Еўрасаюзам: "Ён не 
гарантыя, але шанец захаваць 
для Беларусі еўрапейскую 
перспектыву. Санкцыі ЕС не 
вызваляюць палітвязняў, 
павялічваюць антызаходнія 
настроі, памяншаюць уплыў 
дэмакратаў, паскараюць 
эканамічную анексію з боку 
Расіі".

Крытыкам палітыкі дыялогу 
Мілінкевіч нагадаў: "У сучаснай 
гісторыі Беларусі вязні 
сумлення выходзілі з турмы 
не ў выніку санкцый, а пасля 
візітаў Саланы і Младзенава, 
якія меліся распачаць дыялог. 
Падчас першай спробы дыялогу 
ў 2008-2010 годах палітычныя 
рэпрэсіі зменшыліся больш як 
у тры разы, значна ўзмацніліся 
праеўрапейскія настроі 
беларусаў, пашырыўся уплыў 
грамадзянскай супольнасці 
на працэсы ў краіне. Дыялог 
даваў Еўропе інструменты 
ўплыву на ўнутраную сітуацыю 
ў Беларусі".

"Ён быў перарваны 
правакацыяй спецслужбаў 
з расійскім следам", - сказаў 

Аляксандр Мілінкевіч пра 
падзеі 19 снежня 2010 года.

"Чым бліжэй да Еўропы, тым 
болей незалежнасці і правоў 
чалавека. Любы пазітыўны крок 
у бок Захада лепш, чым крокі, 
што вядуць да ўзмацнення 
залежнасці ад Расіі і страты 
суверэнітэту. Нашым лозунгам 
мусіць быць: “Болей Еўропы 
ў Беларусь!” Болей кантактаў, 
абменаў, народнай дыпламатыі", 
- сказаў Мілінкевіч.

Нагадаем, днямі з заявай 
"Болей Еўропы для Беларусі" 
наконт мадэрнізацыйнага 
дыялогу выступілі Рух "За 
Свабоду", кампанія "Гавары 
праўду" і Партыя БНФ.

Яе змест Аляксандр 
Мілінкевіч таксама прадставіў 
у Бруселі, адзначыўшы: 
"Шырокая супраца з уладамі 
можа распачацца толькі пасля 
вызвалення палітычных вязняў. 
Дыялог Еўрасаюза з Беларуссю 
павінен рэалізоўвацца праз 
"дарожную мапу” пакрокавага 
збліжэння - “крок за крок”. 
Галоўнай яго мэтай маюць 
быць заваёвы розумаў і сэрцаў 
беларусаў".

"Дыялог аб мадэрнізацыі” 
Мілінкевіч назваў надзвычай 
важным праектам: "Патрэбна 
шырокая папулярызацыя гэтай 
працы па ўсёй краіне: праз 
круглыя сталы, канферэнцыі, 
дыскусіі, заангажаванне 
мясцовых эліт і СМІ. Важна 
працягнуць у грамадстве 
дыскусію на тэму: “Пра якую 
Беларусь мы марым?”. У выніку 
павінна паўстаць "Народная 
праграма" і вера ў магчымасць 
яе рэалізацыі, вера ў сябе і 
еўрапейскую перспектыву 
краіны".

www.pyx.by

інтэліГенцыя пАДтРымАлА 
зВОльненыХ зА іншАДумСтВА

Адкрыты зварот ў абарону рабочых "Граніта" і выкладчыкаў 
Гродзенскага ўніверсітэта падпісалі прадстаўнікі грамадзянскай 
супольнасці, сярод якіх лідар Руху "за Свабоду" Аляксандр 
мілінкевіч, паэт і палітык уладзімір някляеў, гісторык уладзімір 
Арлоў, спявак лявон Вольскі, філосаф Валеры булгакаў і іншыя 
знаныя асобы, паведамляе "наша ніва".

Зварот інтэлігенцыі 
У Беларусі працягваюцца 

звальненні з працы па палітычных 
матывах.

З Мікашэвіцкага 
прадпрыемства "Граніт" 
звольнены актывіст незалежнага 
прафсаюза Анатоль Літвінка. 
Раней з гэтага ж прадпрыемства 
былі звольненыя актывісты 
Беларускага незалежнага 
прафсаюза (БНП) Алег Стахаевіч, 
Мікалай Карышаў, Генадзь 
Паўлоўскі, Людміла Літвінка, 
Віталь Пашэчка, а з полацкага 
завода "Шкловалакно" – 
старшыня суполкі БНП Віктар 
Стукалаў.

З Гродзенскага 
дзяржуніверсітэта імя Янкі 
Купалы па палітычных матывах 
звольнены прафесар Вячаслаў 
Швед. Раней у той жа навучальнай 
установе страціў працу дацэнт 
Андрэй Чарнякевіч. У знак 
пратэсту супраць палітычнага 
пераследу і пад ціскам з гэтага 
ўніверсітэта вымушаны быў 
сысці старшы выкладчык Ігар 
Кузьмініч.

Звальненне з працы па 
палітычных матывах – не 
толькі парушэнне працоўнага 
заканадаўства і міжнародных 
абавязацельстваў у рамках 
Міжнароднай арганізацыі працы. 
Гэта парушэнне Канстытуцыі і 
законаў Беларусі, чаго ўлады 
не могуць не разумець, і тым 
не менш не спыняюцца ў сваіх 
дзеяннях.

Мы лічым, што гэта адбываецца 
не толькі таму, што пазбаўленне 
працы, пагроза звальнення – 
механізм уздеяння на іншадумцаў 
унутры краіны, нагнятанне 
атмасферы страху.

пАлітыЧны пеРАСлеД

Гэта яшчэ й інструмент замежнай 
палітыкі, які скарыстоўваецца 
менавіта тады, калі назіраюцца 
тэндэнцыі да нармалізацыі 
адносінаў з Еўрасаюзам.

І кожны раз гэта робіцца 
для таго, каб абвастрыць 
адносіны з аб’яднанай Еўропай. 
Ва ўладзе ёсць людзі, якія не 
хочуць, каб адносіны Беларусі 
з еўрапейскай сям’ёй народаў 
паляпшаліся. Пакуль гэтыя сілы 
будуць мець уплыў, датуль яны 
будуць напружваць сітуацыю, 
скіроўваючы Беларусь на ўсход, 
у Расію. Менавіта яны з’яўляюцца 
"пятай калонай".

Такая палітыка вельмі 
небяспечная, бо можа прывесці 
да страты незалежнасці. Таму 
мы заклікаем усіх, у тым ліку 
тых прадстаўнікоў улады, якім 
насамрэч дарагая Беларусь, 
супрацьстаяць гэтай "пятай 
калоне".

Мы заклікаем беларускае 
грамадства выказаць 
салідарнасць з усімі, каго 
звальняюць з працы, 
выключаюць з навучальных 
устаноў, падвяргаюць пераследу 
па палітычных матывах. Мы 
заклікаем дапамагаць ім 
маральна і матэрыяльна.

Мы заклікаем Міжнародную 
арганізацыю працы, 
прафсаюзныя арганізацыі, 
міжнародную дэмакратычную 
супольнасць адэкватна 
адрэагаваць на парушэнні ў 
Беларусі аднаго з асноўных 
правоў чалавека – права на 
працу.

Мы патрабуем ад уладаў 
безумоўнага выканання 
працоўнага заканадаўства і 
Канстытуцыі Рэспублікі Беларусь.

шКОлА 
мАДэРнізАцыі 
АДКРылАСя ў 

ВіцебСКу і 
пОлАцКу

навучанне арганізаванае 
намаганнямі актывістаў 
Руху "за Свабоду" на базе 
мясцовых еўраклубаў. 

Першыя заняткі у Віцебску 
30 сакавіка правеў палітолаг 
Юры Чавусаў. Да працы ў школе 
будуць запрашацца эксперты ў 
галіне мясцовага самакіравання, 
рыначнай эканомікі, 
правазнаўства, працы СМІ, 
грамадзянскай супольнасці, 
рэформаў ЖКГ, адукацыі, аховы 
здароўя, сацыяльнай абароны.

Грамадскія актывісты 
(пераважна – моладзь) 
будуць праходзіць навучанне 
два разы ў месяц па 
дысцыплінах "Дзяржаўны 
стан у дэмакратычнай краіне", 
"Грамадзянская супольнасць", 
"Мясцовае самакіраванне". 

Слухачы школы таксама 
ўдасканаляць свае веды па 
ангельскай мове. Асобным 
радком будуць праходзіць 
заняткі па практычнаму 
выкарыстанню беларускай 
мовы

"Маладым давядзецца 
праводзіць мадэрнізацыю 
краіны. Яны павінны ведаць 
ужо зараз, як мусіць выглядаць 
дзяржава і грамадства ў 
дэмакратычнай Беларусі і 
якія трэба правесці рэформы 
ў палітычнай, эканамічнай 
і сацыяльнай сферы, каб 
Беларусь заняла гістарычна 
прызначанае ёй месца ў сям'і 
Еўрапейскіх краін", – кажа 
ініцыятар стварэння школы, 
каардынатар Руху "За Свабоду" 
па Віцебшчыне Хрыстафор 
Жаляпаў.

белОРуССКий эКСпОРт СтАГниРует пОСле пОтеРи «ВитебСКОГО ЧуДА»
 Результаты внешней торговли в первые месяцы 2013 года показывают, что объемы белорусского экспорта остаются на невысоком уровне, который 
сложился после прекращения «растворительного» бизнеса. Достойной альтернативы «витебскому чуду» так и не нашлось. белорусский экспорт 
стагнирует, «палочка-выручалочка» просматривается только одна – калийные удобрения. 

Белорусские «раствори-
тели» получили продолжение 
в Казахстане 

В январе-феврале экспорт 
белорусских товаров составил 
6,18 млрд. долларов, что на 1,3 
млрд. меньше по сравнению 
с аналогичным периодом 
прошлого года. 

Главная положительная 
новость внешней торговли 
товарами состоит в том, что, 
несмотря на заметное снижение 
экспорта, отрицательное сальдо 
находится в умеренных пределах, 
которое удается перекрывать за 
счет положительного сальдо, 
достигнутого во внешней 
торговле услугами. 

Плохая новость — темпы 
роста экспорта явно отстают от 
запланированных и происходит 
так потому, что компенсировать 
отсутствие растворителей в 
экспортной корзине Беларуси 
так пока ничем и не удалось. 

В 2012 году, напомним, одним 
из главных драйверов экспорта 
считалась Витебская область, 
получившая известность за счет 
«растворительного» бизнеса. 
Прекращение оного привело 
к тому, что теперь Витебщина 
не является локомотивом 
белорусского экспорта и 
вернулась, если говорить о 
внешнеторговой деятельности 
области, на свой естественный 
объем поставок продукции на 

внешние рынки. 
Как видим, «витебского чуда» 

больше нет. В то же время 
белорусский экспорт стагнирует: 
его месячный объем составляет 
3-3,2 млрд. долларов, хотя 
благодаря «чуду» в прошлом году 
Беларуси удавалось увеличивать 
этот показатель до 4-4,5 млрд. 
долларов в месяц.

Впрочем, схема экспорта 
нефтепродуктов под видом 
растворителей, из-за которой 
Москва обиделась на Минск, 
получила продолжение 
в рамках Единого 
экономического пространства. 
«Растворительным» бизнесом 
стал заниматься Казахстан.

«В Беларуси экспорт 
«растворителей» был 
остановлен в августе 2012 года, 
но теперь эстафету у Беларуси 
принял Казахстан. Там экспорт 
моторного топлива запрещен 
и поэтому вместо бензина 
Казахстан сейчас экспортирует 
«растворители», — рассказал на 
этой неделе во время минской 
конференции, посвященной 
нефтепереработке, эксперт 
Thomson Reuters Александр 
Ершов.

Что касается белорусских 
растворителей, то они теперь 
совсем не те, что были. Если год 
назад средняя цена белорусских 
«растворителей» совпадала со 
стоимостью нефтепродуктов, 

то в 2013-м все встало на свои 
места. Теперь белорусские 
растворители стоят примерно 
в полтора раза дороже 
нефтепродуктов, а их объемы 
экспорта сократились по 
сравнению с прошлым годом в 
сотни раз.

Все это свидетельствует о том, 
что «растворительный» бизнес, 
получивший широкий размах 
в прошлом году, в прежнем 
виде прекратился, и в новом 
году Беларусь не смогла его 
возобновить.

 Вся надежда на удобрения
В условиях, когда 

«растворительного» бизнеса 
больше нет, у Беларуси появилась 
насущная необходимость чем-
то заместить пробел в торговом 
балансе, чтобы удержать 
месячные объемы экспорта на 
высоком прошлогоднем уровне. 
Ключевой вопрос: за счет чего 
этого можно добиться?

Есть основания полагать, что по 
итогам года калийные удобрения 
внесут существенный вклад в 
рост белорусского экспорта. 
Предпосылок для такого 
прогноза несколько. Во-первых, 
отраслевые эксперты ожидают, 
что во втором полугодии, о чем 
ранее писала интернет-газета 
Naviny.by, на мировом рынке 
вырастут цены на калийные 
удобрения. Кроме того, 
участники рынка прогнозируют 

и увеличение объемов 
потребления хлоркалия.

«В 2011 году объем 
потребления хлоркалия 
в мире составил порядка 
54 млн. тонн, в 2012-м этот 
показатель снизился до 50 
млн. тонн. В 2013-м ожидается 
восстановление рынка, годовой 
объем потребления хлоркалия 
оценивается в нынешнем году 
на уровне 55 млн. тонн», — 
сообщил Naviny.by эксперт 
калийной отрасли.

В нынешнем году Беларусь 
уже подписала контракты на 
поставку хлоркалия в Китай и 
Индию. Кроме этого, по итогам 
недавнего визита в Индонезию 
белорусская сторона подписала 
несколько контрактов на 400 
млн. долларов, а, учитывая, 
что экспорт Беларуси в эту 
страну на 80-90% формируют 
калийные удобрения, несложно 
предугадать, какие именно 
соглашения были заключены.

Проблема Беларуси 
состоит в том, что таких 
конкурентоспособных товарных 
позиций как калийные удобрения 
в экспортном портфеле нашей 
страны немного. Считанные 
белорусские товары могут 
успешно продаваться в разных 
уголках мира.

«В нашем экспорте 
существует фундаментальная 
проблема, связанная с 

к о н к у р е н то с п о с о б н о с т ь ю 
продукции, и мы не решим ее 
за счет увеличения экспорта 
калийных удобрений или 
нефтепродуктов. Если наши 
товары, поставляемые в Россию, 
не будут конкурентоспособны 
на рынках вне СНГ, то у нашего 
торгового баланса будут 
неприятные перспективы», — 
полагает научный директор 
Исследовательского центра 
ИПМ Ирина Точицкая.

По мнению эксперта, в 
настоящее время не видно, за 
счет чего Беларусь могла бы 
значительно увеличить в 2013-м 
объемы экспорта по сравнению 
с уровнем 2012 года. 

Статистика первых месяцев 
нынешнего года подтверждает, 
что для экспортного бума 
пока действительно не видно 
оснований. В январе-феврале по 
большинству товарных позиций, 
экспорт которых по сравнению 
с аналогичным периодом 
прошлого года увеличился, 
прирост не превышал 10 млн. 
долларов. Мало того, экспорт 
таких важных для Беларуси 
товаров (грузовых автомобилей, 
нефтепродуктов, тракторов) 
в январе-феврале даже 
сократился (как в денежном, 
так и в физическом выражении) 
по сравнению с аналогичным 
периодом прошлого года.

Дмитрий зАяц, “белАпАн”

СлАнцАВАя «РэВАлюцыя»: 
нАСтупСтВы Для белАРуСі 

пачатак здабычы сланцавага газу ў краінах эўропы можа стаць адчувальным ударам 
для Расеі, якая ў такім выпадку страціць пазыцыі галоўнага пастаўшчыка прыроднага 
газу на захад. Апроч таго, злучаныя штаты з найбуйнейшага імпартэра паліва паступова 
пераўтвараюцца ў краіну-экспартэра — зноў жа дзякуючы сланцавым распрацоўкам. 
як супрацьстаяньне на газавым рынку адаб’ецца на беларусі, якая, ня маючы ўласных 
запасаў, застаецца цалкам залежнай ад зьнешніх фактараў?

Дасьледчыкі канстатуюць: 
распрацоўкі сланцавага газу ў 
ЗША і падрыхтоўка адпаведных 
пляцовак у Польшчы і Ўкраіне 
падрываюць доўгатэрміновыя 
пэрспэктывы «Газпрому» і, як 
вынік, усёй эканомікі Расейскай 
Фэдэрацыі. У 2012 годзе 
Амэрыка здабыла 260 мільярдаў 
кубамэтраў сланцавага газу, 
і ў агляднай пэрспэктыве 
гэты паказьнік можа амаль 
падвоіцца. Паводле разьлікаў, 
разьведаных запасаў хопіць 
амэрыканцам больш чым на 
100 гадоў. Такім чынам, ЗША ня 
толькі паступова выходзяць 
на самазабесьпячэньне гэтым 
палівам, але і маюць усе 
падставы распачаць яго экспарт, 
у тым ліку і на эўрапейскі 
кантынэнт.

Як перакананы эканамічны 
аглядальнік Алесь Герасіменка, 
такі расклад будзе выгадны і 
Беларусі — кошт сланцавага 
газу істотна меншы за кошт 
прыроднага, які прадае Расея:

 «Напрамак сапраўды вельмі 
пэрспэктыўны, у чым ЗША 
пераканалі ўжо ўвесь сьвет. 
Яшчэ нейкіх пяць гадоў таму 
пасьмейваліся, у тым ліку і ў 
„Газпроме“, з такіх пэрспэктыў, 
але летась ужо мусілі і ў 
Крамлі, і ў „Газпроме“ заявіць 
пра вельмі сур’ёзную пагрозу 
іхнім інтарэсам у Эўропе. Ужо 
праз пару гадоў, як плянуецца, 
Амэрыка пачне актыўны 
экспарт сланцавага газу ў 
Эўропу, і, адпаведна, пазыцыі 
„Газпрому“ на гэтым рынку 
могуць здорава пахіснуцца, бо 

па цане расейскі прыродны 
газ неканкурэнтаздольны. 
Тыя ж амэрыканцы гатовыя 
прадаваць сланцавы газ як 
мінімум на 100 даляраў таньней 
за 1000 кубічных мэтраў. Для 
Беларусі гэтае пытаньне тым 
больш стратэгічнае, што мы 
цалкам залежым ад расейскага 
газу. І калі ў нас зьявіцца 
альтэрнатыўная крыніца такога 
паліва, то гэта можна толькі 
вітаць».

Пошукі сланцавага газу 
распачатыя і ў суседніх зь 
Беларусьсю Польшчы і Ўкраіне. 
Гэтая актыўнасьць таксама 
напружвае Маскву, бо пагражае 
стратай істотных рынкаў 
збыту. Так, згодна з ацэнкамі 
Дзяржаўнага геалягічнага 
інстытуту Польшчы, запасы 
сланцавага газу ў краіне 
перавышаюць 5 трыльёнаў 
кубамэтраў. Пры штогадовай 
патрэбе на ўзроўні 15 мільярдаў 
кубамэтраў, радовішчы 
забясьпечаць сыравінную 
незалежнасьць палякаў на шмат 
дзесяцігодзьдзяў. А гэта значыць, 
Польшча ў пэрспэктыве можа 
цалкам адмовіцца ад расейскага 
газу. Пра істотныя залежы 
сланцавага газу гавораць і 
ва Ўкраіне, дзе, працягвае 
эканамічны аглядальнік Алесь 
Герасіменка, таксама вядзецца 
падрыхтоўка радовішчаў. А вось 
Беларусь хоць і дэкляравала 
намер заглыбіцца ў нетры, але 
ўсе акалічнасьці гэтага пакуль 
трымаюцца ў таямніцы:

Паводле наяўных зьвестак, 
беларускія ўлады вызначылі 

восем участкаў для пошуку 
радовішчаў сланцавага газу. 
Тры зь іх — у Падляска-
Берасьцейскай упадзіне на 
мяжы з Польшчай, астатнія 
— у Прыпяцкім прагібе 
на разьлеглай тэрыторыі 
Гомельскай, Магілёўскай і 
Менскай абласьцей.

Тым часам расейскі газавы 
манапаліст «Газпром», усур’ёз 
напалоханы пагрозай перадзелу 
газавага рынку, намагаецца 
максымальна забясьпечыць 
сябе доўгатэрміновымі 
кантрактамі. З падачы Крамля 
адноўленая ідэя пракладкі 
другой ніткі газаправоду 
Ямал-Эўропа празь Беларусь. 
Праўда, улады Польшчы пакуль 
вагаюцца, ці варта пагаджацца 
на гэты праект, маючы такія 
пэрспэктывы са сланцавым 
газам.

Эўрапейскія пакупнікі ўсё 
больш настойліва дамагаюцца 
прывязкі да спотавых, то бок 
бягучых, коштаў на газ, што 
гарантуюць пастаўшчыкі 
сланцавага газу. «Газпром» 
жа намагаецца замацаваць 
пакупнікоў шматгадовымі 
кантрактамі, якія не дазваляюць 
нічога карэктаваць нават ва 
ўмовах падзеньня цэнаў на 
ўсясьветным рынку. Паводле 
экспэртных ацэнак, пры 
цяперашніх тэмпах сланцавай 
рэвалюцыі экспарт газу з Расеі 
ўжо бліжэйшым часам зьнізіцца 
на 70 мільярдаў кубамэтраў 
штогод. 

ігар Карней,
“Радыё Свабода”

Як паведамілі «Штодзённіку» 
ў Следчым камітэце, 
крымінальная справа 
ўзбуджаная па матэрыялах 
Упраўлення па барацьбе з 
эканамічнымі злачынствамі 
ГУУС Мінгарвыканкама. 
Дырэктару ДУ "Мінскі гарадскі 
цэнтр алімпійскага рэзерву па 
веласіпедным відах спорту» 
інкрымінуецца здзяйсненне 
злачынства па ч.4 арт.210 
Крымінальнага кодэкса Беларусі 
(крадзеж шляхам злоўжывання 
ўладай або службовымі 
паўнамоцтвамі, здзейсненае 
арганізаванай групай альбо ў 
асабліва буйным памеры).

Санкцыя гэтага артыкула 
прадугледжвае пакаранне да 
12 гадоў пазбаўлення волі з 
канфіскацыяй маёмасці.

Паводле дадзеных Следчага 
камітэта, дырэктар ДУ "Мінскі 
гарадскі цэнтр алімпійскага 
рэзерву па веласіпедным відах 
спорту» са снежня 2005 года па 
жнівень 2012 здзейсніў крадзеж 
больш за 42 мільёнаў рублёў 
цэнтра.

Крадзеж здзяйснялася 
вельмі немудрагелістым і 
даволі распаўсюджаным 
у дзяржструктурах 
спосабам - праз фіктыўнае 
працаўладкаванне ў штат 
цэнтра асоб, якім налічвалася 
зарплата.

Так у снежні 2005 года па 
ўказанні дырэктара ў штат 

Следчы камітэт узбудзіў крымінальную справу ў дачыненні 
да дырэктара мінскага гарадскога цэнтра алімпійскага 
рэзерву па веласіпедным відах спорту. яму інкрымінуецца 
крадзеж сродкаў цэнтра з дапамогай «мёртвых душ».

ДыРэКтАРА цэнтРА 
АлімпійСКАГА РэзеРВу 

АбВінАВАцілі ў 
КРАДзяЖы 42 мільёнАў

КАРупцыя КВітнее

ДУ "Мінскі гарадскі цэнтр 
алімпійскага рэзерву па 
веласіпедным відах спорту» 
на пасаду кіроўцы быў 
працаўладкаваны жыхар 
Мінска. На самой справе 
кіроўца не прапрацаваў у 
цэнтры ні аднаго дня, а ўсе сем 
гадоў дырэктар атрымліваў за 
яго заработную плату і нават 
камандзіровачныя. Паводле 
падлікаў следчых, за гэты час 
падазраваны незаконна паклаў 
у сваю кішэню каля 42.600.000 
рублёў.

Зрэшты, гэта толькі пачатак 
расследавання. Ужо зараз 
вядуцца допыты іншых 
службовых асоб, якія за сем 
гадоў павінны былі бачыць, 
што ў цэнтры фіктыўна 
працаўладкаваны людзі, але 
чамусьці маўчалі. Акрамя таго, 
зараз правяраюцца і іншыя 
фінансавыя аперацыі ДУ "Мінскі 
гарадскі цэнтр алімпійскага 
рэзерву па веласіпедным відах 
спорту».

Варта адзначыць, што 
крадзеж сродкаў праз 
фіктыўнае працаўладкаванне 
неіснуючых асоб, з'яўляецца 
сёння самым распаўсюджаным 
чынавенскага крадзяжу. 
Асабліва распаўсюджаны гэты 
спосаб у сістэме ЖКГ, але і ў 
беларускім спорце, як відаць, 
таксама.

Георгі Дань
«штодзённік»

СКАРАЧэнне штАтАў

— Выглядае, што кіраўніцтва 
дзяржавы прыйшло да 
разумення неабходнасці 
скарачэння чынавенскага 
апарату. Але якія прычыны 
падштурхнулі да такога 
рашэння — эканамічныя, 
а р г а н і з а ц ы й н ы я , 
прапагандысцкія?

— Тут шэраг складнікаў, і 
эканамічны выглядае самай 
відавочнай прычынай. Другая 
прычына — скарачэннем 
апарату Лукашэнка працуе 
на свой імідж, у падтрымку 
сацыяльнай дамовы з 
насельніцтвам. Даецца яўны 
сігнал, мэта якога — вяртанне 
даверу электарату.

Трэці складнік — 
скарачэнне апарату як 
выйсце з эканамічнага тупіку 
адбываецца паводле лякалаў 
савецкай бюракратычнай 
цэнтралізаванай сістэмы. 
Аднак Лукашэнка іншай 
ня ведае, і працуе па 
адпрацаванай гадамі схеме. 
Але тыя савецкія скарачэнні 
эфекту не давалі, пасля 

кожнага апарат зноў вяртаўся 
ды тых самых памераў і нават 
вырастаў.

— Магчыма, варта скарачаць 
функцыі, а не людзей?

— Трэба мадэрнізаваць 
сістэму, каб яна была 
самарэгулюемай. А такой 
сістэмай у палітыцы з’яўляецца 
дэмакратыя, а ў эканоміцы — 
свабодная эканоміка.

— Палітолагі адзначаюць, 
што сваімі дзеяннямі апошнія 
месяцы Лукашэнка сапраўды 
хоча выклікаць любоў 
большасці электарату — 
паездкі на заводы, пасадкі 
чыноўнікаў. Аднак ці не баіцца 
ён такімі дзеяннямі выклікаць 
незадавальненне чыноўнікаў? 

— Я думаю, што скарачэнне 
закране ў асноўным сярэднія 
ці ніжнія звёны і не закране 
верхатуру. А сістэма 
самазахавання ўлады замкнёна 
на вяршыні піраміды, а там калі 
і будзе бізун, то будзе і пернік. 
І гэтая сістэма ў гэтым сэнсе 
дастаткова ўстойлівая. 

http://www.svaboda.org

ЧАму луКАшэнКА не бАіццА 
СКАРАЧАць ЧынОўніКАў?
Кіраўнік беларусі загадаў скараціць дзяржапарат на 25 
працэнтаў. што гэта — чарговы піяр ці вымушаны крок? ці 
сапраўды чыноўнікаў стане менш? на пытанні Радыё "Свабода" 
адказвае галоўны рэдактар “новага Часу” Аляксей Кароль.  

у КАзне нямА ГРОшАў 
нА былыХ ЧынОўніКАў

міністр працы і сацыяльнай абароны мар'яна шчоткіна накіравала ў палату прадстаўнікоў 
праект зменаў закона аб дзяржслужбе, які зробіць роўнымі звольненых з дзяржорганаў 
чыноўнікаў з астатнімі смяротнымі.

Чыноўнікам, супрацоўнікам 
пракуратуры, Следчага 
камітэта і іншых дзяржаўных 
органаў, якія патрапяць пад 
кампанію скарачэння штатаў, 
спадзявацца не будзе на што. 
Дзяржава вырашыла адмяніць 
усе раней прадугледжаныя для 
такіх выпадкаў льготы, піша 
"Народная воля".

Сёння тым, хто аказваецца 
без працы па скарачэнні штатаў 
або ў сувязі з ліквідацыяй 
арганізацыі, пакладзена 
выхадная дапамогу ў памеры 
трох месячных акладаў і 
далей дзяржава гарантуе 
толькі мізэрную дапамогу 
па беспрацоўі, калі чалавек 
зарэгіструецца беспрацоўным 
у службе занятасці. Аднак для 
дзяржслужачых прадугледжаны 
іншыя правілы.

На дадзены момант "Закон 
аб дзяржаўнай службе" 
прадугледжвае мноства 
гарантый звольненым 
чыноўнікам. У прыватнасці, ён 
вызначае, што пры вызваленні 
дзяржаўнага чыноўніка ў сувязі 
з ліквідацыяй дзяржаўнага 
органа, скарачэннем колькасці 
або штату работнікаў яму:

- Павінна быць прапанаваная 
іншая дзяржаўная пасада з 
улікам яго прафесіі, кваліфікацыі 
і займаемай раней пасады;

- Гарантуецца 
пры немагчымасці 
п р а ц а ў л а д к а в а н н я 
перападрыхтоўка па накiраванні 
дзяржаўнай службы занятасці 
насельніцтва з выплатай за ўвесь 
перыяд навучання стыпендыі 
ў памеры сярэднямесячнай 
заработнай платы па займаемай 
да звальнення пасадзе;

- Выплачваецца выхадная 
дапамога. Тым, хто прапрацаваў 
да 5 гадоў - у памеры трох 
сярэднямесячных заработных 
плат, ад 5 да 10 гадоў - у памеры 
чатырох сярэднямесячных 
заработных плат, ад 10 да 
15 гадоў - у памеры пяці 
сярэднямесячных заработных 
плат, больш за 15 гадоў - у 
памеры шасці сярэднямесячных 
заработных плат.

- Выплачваецца дапамога 
па беспрацоўі ў памеры 
сярэднямесячнай заработнай 
платы па займаемай да 
звальнення пасадзе;

- І іншыя.
Аднак гэтыя правілы 

вельмі хутка могуць быць 
змененыя. Міністр працы і 
сацыяльнай абароны Мар'яна 
Шчоткіна накіравала ў Палату 
прадстаўнікоў праект зменаў 
закона аб дзяржслужбе, у 
адпаведнасці з якім усе гэтыя 
выплаты і даплаты будуць 
адменены.

На дзяржслужачых 
прапануецца распаўсюдзіць 
толькі тыя правілы, пад якія 
падпадаюць звычайныя 
грамадзяне, а гэта тры месячных 
аклады і дапамога па беспрацоўі, 
якая на дадзены момант складае 
16,6 долара ў месяц. Ды і то пры 
ўмове абавязковага ўдзелу ў 
грамадскіх працах.

Пры гэтым у тлумачальнай 
запісцы да законапраекта 
Мар'яна Шчоткіна заўважыла, 
што ў базе вакансій службаў 
занятасці досыць месцаў, 
каб забяспечыць працай усіх 
звольненых. Праўда, на працу 
ў асноўным патрабуюцца 
столяры, слесары, муляры, 
вадзіцелі аўтобусаў і 
тралейбусаў, кандуктары, 
медсёстры, касіры, санітаркі...

ірына мальцава
“народная воля”


